
МЫ НАБРАЛІСЯ ПАХУ
ЧУЖОГА ПРАДУКТУ

АБЛАВА
САКАВІК ЗАПОМНІЎСЯ МАШТАБНЫМ НАСТУПАМ

НА СВАБОДУ СЛОВА Ў БЕЛАРУСІ

БЕЛАРУСКАЯ ГАЗЕТА

нуцца да хронікі тых драма
тычных падзеяў, складзенай
самімі пацярпелымі журналі
стамі, якія працягвалі выкон
ваць свой прафесійны абавя
зак у надзвычайнай сітуацыі.

Увечары 27 сакавіка жур
налістка Юлія Коцкая перада
вала ў сваім рэпартажы для
“Радыё Рацыя” (ён апублікава
ны  на  інтэрнэтстаронцы
www.racja.com):

 “У 8:45 супрацоўнікі КДБ
уварваліся  ў  кватэру,  усім
прысутным загадалі адкласці
тэлефоны, павярнуцца тва
рам да сцяны, мне адразу па
казалі пастанову на вобшук,
агледзелі  мяне  –  ці  не  маю
пры сабе іншых сродкаў пе
радачы  інфармацыі,  самі  ж
яны былі са зброяй, дакладна
не скажу, з якой, але візуаль
на падобнай да пісталетаў.
Мне адразу прад’явілі павест
ку  на  допыт  у  КДБ  у  якасці
сведкі, і адразу з кватэры па
везлі  для  гэтага  допыту  па
дадзенай  крымінальнай
справе. Безумоўна, пытанні
тычыліся  і супрацоўніцтва з
Рацыяй, пыталіся, што гэта за
кватэра, задавалі пытанні пра
Аляксандра  Мілінкевіча  і

Два тыдні таму, раніцай 27
сакавіка, адначасова адбыліся
ператрусы  ў  рэдакцыях  не
дзяржаўных  СМІ  і  кватэрах
журналістаў. Ордэр на перат
рус быў падпісаны намеснікам
пракурора Мінска Аляксеем
Стукам.  Супрацоўнікі  спец
службаў прыйшлі ў мінскі офіс
“Радыё Рацыя”, гродзенскі офіс
ГА ”Бацькаўшчына”, а таксама
прыватныя кватэры сябраў Бе
ларускай асацыяцыі журналі
стаў (БАЖ) Андрэя Аляксандра
ва  (Наваполацк),  Эдуарда
Мельнікава (Мінск), Генадзя
Судніка (Магілёў), Анатоля Га
тоўчыца (Гомель), Алены Сця
панавай  (Віцебск),  Тамары
Шчапёткінай (Бяроза), Вадзіма
Баршчэўскага (Віцебск), Аляк
сея Белага (Баранавічы), На
таллі  Чухно  (Брэст),  Андрэя
Шобіна (Бабруйск), Віталя Вас
ількова (Магілёў), Аляксандра
Бучэка  (Пінск),  Вадзіма  Ар
шынскага (Магілёў).

Некалькі экспертаў ”Еўра
пейскага радыё для Беларусі”
з раніцы былі заблакаваныя ў
офісе адной з мінскіх фірм.
Праз пэўны час іх вызвалілі.

Рэдакцыя газеты “Свабода”
палічыла  неабходным  вяр

іншых прадстаўнікоў дэмак
ратычнага руху, хаця ў пра
таколе  зафіксаваны  толькі
пытанні пра Мініча і Мароза
ва (Алег Мініч і Павел Маро
заў – адныя са стваральнікаў
інтэрнэтстаронкі, дзе былі
змешчаны  мультфільмы,
героі  якіх  нагадвалі  Лука
шэнку і яго асяроддзе). У КДБ
мяне прывезлі ў 13:00, выйш
ла я адтуль недзе праз паўта
ры гадзіны. Афіцыйных папя

рэджанняў  я  не  атрымала,
мне сказалі, што могуць тэ
лефанаваць,  запрашаць  на
нейкія сустрэчы, ад чаго, бе
зумоўна, я адмовілася…»

У ”Радыё Рацыя” забралі
чатыры кампутары, ноўтбук,
гуказапісвальную  тэхніку.
Прыкладна  па  такой  самай
схеме праводзіліся ператру
сы і канфіскацыя і ў астатніх
выпадках.

Заканчэнне на стар.3

Аляксандр Лукашэнка зацвердзіў план комплекснага апера-
тыўнага вучэння “Восень-2008”. Пры гэтым ён заявіў, што,
баронячы межы Беларусі, наша войска абараняе і заходнія
межы Саюзнай дзяржавы. ”Мы не бразгаем зброяй…. Але, на
жаль, сёння мы не можам адзначыць, што вакол Беларусі ўсё
спакойна і няма ніякіх праблем, – сказаў Аляксандр Лукашэнка.
– Гэта бачна па апошніх падзеях. Блок НАТО замахнуўся на
былыя савецкія рэспублікі. Думаю, што прыём Украіны і Грузіі
ў НАТО – гэта пытанне часу”.

ЦІ МОЖА БЕЛАРУСЬ СТАЦЬ МІЛІТАРНАЙ ДЗЯРЖАВАЙ?
Апытанне на стар. 2

ЭСЭ АЛЕГА АБЛАЖЭЯ НА СТАР.7



2 Апытанне

ЦІ МОЖА БЕЛАРУСЬ
СТАЦЬ МІЛІТАРНАЙ ДЗЯРЖАВАЙ?
АЛЯКСАНДР ДАБРАВОЛЬСКІ, АБ’ЯДНАНАЯ
ГРАМАДЗЯНСКАЯ ПАРТЫЯ:

“УСЁ ГЭТА ВЫГЛЯДАЕ НЕСУР’ЁЗНА”
Я тут узгадаю эпізод са свайго жыцця. Калісьці, напрыкан

цы 90х, на нейкім прыёме я размаўляў з адным генералам. І
ён сказаў: “НАТО наш вораг”. А я ў яго спытаўся: “А Вы асабі
ста не баіцеся, што НАТО пра гэта даведаецца?” І ён не змог
мне нічога адказаць. Гэта былі гады, калі яшчэ не было такой
акцэнтацыі на супрацьстаянне з Захадам. І тады гэта выгляда
ла смешна. А зараз гэта наогул нейкі фарс. Бо мы пасварылі
ся не толькі з Захадам. Вядома, што ніхто з намі ваяваць не
збіраецца. І таму ўсё гэта выглядае несур’ёзна.

КАНСТАНЦІН, КАПІТАН У АДСТАЎЦЫ:

“БЕЛАРУСКАЕ ВОЙСКА – КАВАЛАК СССР”
А што такое мілітарная дзяржава? ЗША, Францыя, Кітай,

Ізраіль вымушаны быць моцнымі. А Беларусі, здаецца, гэта
без патрэбы. Нейкага сур’ёзнага ўласнага ВПК тут няма. Ды й
навошта быць такім моцным, калі ты ні з кім біцца не хочаш?
Разам з тым, у Беларусі ўсе вучэнні паўтараюць эсэсэраўскія
сцэнары. Прыйдзе НАТО – а мы будзем бараніцца. Але ж
уявіць хоць якінебудзь сцэнар сур’ёзнай дэстабілізацыі ва
кол Беларусі, каб войска практычна магло прыдацца, я не
магу. Беларускае войска – гэта кавалак СССР, які абараняе
свой акоп, даўно нікому не патрэбны. Сістэма ППА – яна пат
рэбна Расіі. А вось на каго беларусы пойдуць са сваімі тан
камі? Нейкая гульня ў “Зарніцу” па сцэнарах 70х гадоў.

АЛЕСЬ МІХАЛЕВІЧ, БНФ:

“БЕЛАРУСЬ МУСІЦЬ БЫЦЬ У НАТО”
Самастойна Беларусь не можа стаць сур’ёзнай мілітарнай

дзяржавай. Але Беларусь мае магчымасці стаць вельмі важным
ланцугом, вельмі важнай часткай альбо таго, альбо іншага ва
еннапалітычнага блоку. Альбо ваеннага блоку разам з Расіяй,
альбо з НАТО. І я ўпэўнены, што Беларусь мусіць быць вельмі
важнай і ўплывовай часткай ПаўночнаАтлантычнага альянсу.
І гэта дасць Беларусі павагу ў свеце, гарантуе ёй надзейныя
інвестыцыі. Я ў гэтым плане з’яўляюся мілітарыстам. Безумоў
на, Беларусь павінна быць сур’ёзнай ваеннай дзяржавай. На
вошта? Свет якім быў, такім і застаўся. Ёсць старая прымаўка.
Хто не хоча карміць уласнае войска, будзе карміць чужое.

ВАЛЯНЦІН, БІЗНЕСОВЕЦ:

“МЫ СТВАРАЕМ НЕПРЫЕМНУЮ

АТМАСФЕРУ ВАКОЛ”
Калі я бачу па БТ чарговыя вайсковыя вучэнні, мне, як па

даткаплатніку, вельмі шкада сваіх грошай. І яшчэ шкада, што
ніяк не магу ўплываць на тое, куды мае грошы ідуць. Яны што,
збіраюцца  ваяваць  супраць  НАТО?  Можа,  яны  збіраюцца
ўдзельнічаць у канфліктах за мяжой? Наўрад ці. Але ж гэта не
цацкі. Усе нашы суседзі нармальныя, разумеюць, што ў выпад
ку дэстабілізацыі стрэльба можа са сценкі ўпасці і стрэліць. Гэта
значыць, вакол сябе мы ствараем непрыемную, напружаную
атмасферу.  І сказаць, што “затое нас паважаюць” таксама
нельга. Калі ў алкаша заточаная адвёртка ў руцэ, яго трэба

абысці, але не паважаць. Дзеля чаго нам моцнае войска? На
пэўна, каб галоўнакамандуючы парады прымаў, вучэнні гляд
зеў і шыў сабе новую форму. А дзеля чаго яшчэ?

МІКАЛАЙ СТАТКЕВІЧ, ЛІДЭР САЦЫЯЛ-ДЭМАКРАТЫЧНАЙ
ПАРТЫІ “НАРОДНАЯ ГРАМАДА”:

“НЕ ДАЎ БОГ СВІННІ РОГ”
Беларусь не можа стаць сур’ёзнай мілітарнай дзяржавай.

Таму што сур’ёзная мілітарнасць вымагае сур’ёзных грошай.
А рэсурсаў беларускай эканомікі не хопіць, каб мець сучас
ную, моцную армію, якая б істотна пагражала некаму з сусед
зяў. Не даў Бог свінні рог.

АЛЕГ, НАСТАЎНІК:

“МЫ МОЖАМ ПАСТАЎЛЯЦЬ НАЙМІТАЎ”
Беларусы заўжды былі добрымі ваярамі. Асабліва на служ

бе ў чужынцаў. Таму Беларусь павінна мець моцную армію.
Мы можам выконваць тую ролю, якую ў Еўропе адыгрывала
Швейцарыя гадоў 500 таму, пастаўляючы наёмнікаў на ўсе
войны. Каб ваярскі дух зусім не знік.

ПАВЕЛ КАЗЛОЎСКІ, ЭКС-МІНІСТР АБАРОНЫ РБ:

“РЭСУРСАЎ ДЛЯ ГЭТАГА НЯМА”
Мілітарнай дзяржавай Беларусь не стане ніколі па адной

простай прычыне. Рэсурсаў у Беларусі няма для гэтага. Мож
на тужыцца, пакуль не лопнуць штаны ад гэтага тужання.
Можна крычаць, што, маўляў, мы рыхтуемся супрацьстаяць
НАТО, мы – абарончы рубеж Расіі, Беларусь будзе стаяць на
смерць і гэтак далей. Словы будуць лятаць у паветры, але сён
няшні стан нашага беларускага войска, тыя рэсурсы, якія вы
даткоўваюцца для гэтага наша войска... Патрэбных рэсурсаў
папросту няма ў дзяржаве.

ВАЛЯНЦІН АКУДОВІЧ, ФІЛОСАФ:

“АСНОЎНЫ ЧЫННІК НАШАЙ

МІЛІТАРЫЗАЦЫІ – РАСІЯ”
Беларусь як незалежная дзяржава знаходзіцца паміж дзьвю

ма вялікімі вайсковымі імперыямі: Расіяй і НАТО. І таму, як бы РБ
ні мілітарызавалася, калі адна з гэтых імперыяў захоча пры
хапіць яе тэрыторыю, яна гэта зробіць без асаблівых высілкаў, за
кошт свайго невымерна большага вайсковага патэнцыялу. А
тады дзеля чаго мілітарызуецца Беларусь? Папершае, войска –
гэта сімвал моцнай улады. Разам з тым, магчыма, яно патрэбна
ўладзе на выпадак пагрозы самой сабе, а не краіне. Але асноў
ная прычына мілітарызацыі Беларусі знаходзіцца не ў Беларусі.
Асноўны чыннік нашай мілітарызацыі – гэта наш вялікі мілітар
ны сусед. Расія. Ёй павялічыць свой вайсковы патэнцыял за кошт
вайсковага патэнцыялу Беларусі падаецца зусім не лішнім. Асаб
ліва пасля таго, як яна аслабела пасля распаду СССР. Але і гэта
не галоўнае. Галоўнае, што магутны ваеннапрамысловы комп
лекс Расіі ў Беларусі мае дадатковую прастору для разгортван
ня свайго патэнцыялу, а значыць і для павелічэння прыбытку з
вытворчасці зброі, тэхналогій і гэтак далей.  І таму, на маю
сціплую думку, пакуль мы будзем у хаўрусе з Расіяй, датуль
мілітарызацыя Беларусі будзе павялічвацца.

АБЛАВА
САКАВІК ЗАПОМНІЎСЯ МАШТАБНЫМ НАСТУПАМ

НА СВАБОДУ СЛОВА Ў БЕЛАРУСІ
Заканчэнне.
Пачатак на стар.1

Спецслужбы ўрываліся ў
прыватныя  кватэры,  часам
ускрывалі замкнёныя дзверы
аўтагенам  (як  гэта  было  ў
Віцебску), затрымлівалі ўсіх,
хто  ўваходзіў,  некаторых
журналістаў адразу завозілі
на допыт у КДБ. Прычым да
пытвалі іх у якасці…сведкаў
па справе аб згаданых мульт
фільмах у інтэрнэце.

Рэпарцёры фактычна былі
пазбаўленыя ўласных архі
ваў,  сваіх  напрацовак.  Але
літаральна  праз  некалькі
гадзін пасля ператрусаў і ”Еў
рапейскае  радыё»
(belradio.fm), і ”Радыё Рацыя”,
і ”Белсат” выйшлі ў эфір, пра
цягвалі абнаўляцца іх сайты.

Адзін з першых ператрусаў
адбыўся на мінскай кватэры
Эдуарда Мельнікава, які вядзе
на  канале  ”Белсат”  токшоў

”Форум”. Сам ён у той момант
быў у ад’ездзе, дапытвалі яго
калегаў. На сайце тэлеканала
(www.belsat.eu) пакуль няма,
на жаль, тэкставых рэпарта
жаў альбо архіву навінаў, якія
выйшлі ў эфір. Але дырэктар
ка каналу Агнешка Рамашэўс
ка запэўнівае, што Белсат буд
зе працаваць стабільна пры
фінансавай падтрымцы МЗС
Польшчы.

На жаль, у нашай газеты не
было  тэхнічнай  магчымасці
аператыўна асвятляць падзеі,
якія разгарнуліся пасля Дня
Волі 25 сакавіка, у тым ліку,
звязаныя  і  з  журналістамі.
Прычыны гэтага ў праблемах
з фінансаваннем. Праўда, пе
рашкоды для свабоды слова,
якую б яны ні мелі прычыну,
вынік заўсёды маюць палітыч
ны, бо грамадства застаецца
без інфармацыі і такім грамад
ствам проста маніпуляваць.

У СПІСАХ
ПАЗНАЧАНЫЯ

Еўразвяз падоўжыў яшчэ
на год – да 10 красавіка 2009
году санкцыі ў дачыненні да
шэрагу высокапастаўленых
чыноўнікаў РБ.

Напачатку ў спіс чыноўні
каў, якім забаронены ўезд у
краіны Еўразвяза, уваходзілі
асобы, датычныя да знікнення
ў Беларусі палітыкаў у 1999—
2000 гадах. У спісе фігуруюць
цяперашні міністр унутраных
спраў Ул.Навумаў, дзяржсакра
тар Савета бяспекі В. Шэйман,
былы кіраўнік МУС Ю. Сівакоў
і камандзір брыгады спецназа
ўнутраных  войскаў  МУС  Дз.
Паўлічэнка.  У  снежні  2004
году, пасля парламенцкіх вы
бараў і рэферэндуму, спіс па
поўнілі кіраўнік ЦВК Л. Ярмо
шына  і  начальнік  палка
міліцыі спецыяльнага прызна
чэння Ю. Падабед. У красавіку
2006 году спіс быў пашыраны
за кошт 37 асобаў, адказных за
парушэнне правоў чалавека
падчас прэзідэнцкай кампаніі.
У прыватнасці, у яго ўключаны
А. Лукашэнка, кіраўнік Адміні
страцыі прэзідэнта Г. Нявыглас
і  яго  намеснікі  Н.  Пяткевіч,
А.Рубінаў,  А.  Праляскоўскі,
міністр адукацыі А. Радзькоў,
міністр інфармацыі Ул. Руса
кевіч, міністр юстыцыі В. Гала
ванаў, старшыня Белтэлерады
ёкампаніі  А.  Зімоўскі,  былы
старшыня Палаты прадстаўні
коў Ул. Канаплёў, член Савета
Рэспублікі М. Чаргінец. Крыху
пазней да спісу неўязных былі
далучаныя суддзя А. Рыбакоў і
дзяржабвінаваўца С. Бортнік
— за прысуд экскандыдату ў
прэзідэнты Аляксандру Казул
іну,  а  таксама  суддзя  Л.  Ясі
новіч  і дзяржабвінаваўца А.
Мігун — за прысуд актывістам
незарэгіставанай арганізацыі
«Партнёрства».

Рашэнне аб санкцыях стала
адказам Еўразвяза на разгон
мірнай маніфестацыі 25га са
кавіка і ператрусы на кватэрах
беларускіх журналістаў 27га
сакавіка. «Асновай для пераг
ляду санкцый будзе поўнае і
безумоўнае вызваленне ў Бе
ларусі палітзняволеных, а так
сама правядзенне свабодных,
сумленных і дэмакратычных
выбараў  увосені  сёлета»,  
заявіў прадстаўнік ЕЗ.
ПАВОДЛЕ БЕЛАПАН

Суседзі

8-9 сакавіка ў Беларусі
прайшлі суды над маладзё-
вымі актывістамі. Суд у По
лацку аштрафаваў Касю Са
лаўёву на 1 мільён 750 тыся
чаў рублёў за ўдзел у неза
рэгістраванай  арганізацыі
“Малады фронт”. Суд аштра
фаваў таксама Аляксея Яну
шэўскага за «несанкцыяна
ваны пікет» у падтрымку Са
лаўёвай каля будынку таго
ж самага суда. За  арганіза
цыю пікетавання ў Полацку
затрымалі таксама Людвісю
Атакулаву, студэнтку Дзяр
жаўнага  эканамічнага
ўніверсітэта.  Тым  часам  9
красавіка  на  волю  з  турмы
на  Акрэсціна  ў  Мінску
выйшлі  лідэр  маладафрон
таўцаў  Зміцер  Дашкевіч  і
яшчэ некалькі яго паплечні
каў,  збітыя  спеназаўцамі
падчас  маніфестацыі  25га
сакавіка. Яны атрымалі па 15
сутак арышту.

Вядомыя беларускія
гісторыкі заявілі пра бай-
кот афіцыйнай канферэн-

Адным абзацам
цыі ў Гродне, якая пачына-
ецца 10 красавіка. Канфе
рэнцыя  ў  Гродзенскім  уні
вэрсітэце прысвечаная 880
годдзю  горада.  Са  складу
ўдзельнікаў былі выкрэсле
ныя Алесь Смалянчук і Алесь
Краўцэвіч. Некалькі  іх кале
гаў – Генадзь Сагановіч, Ан
дрэй  Кіштымаў,  Вольга  Са
балеўская і іншыя (усяго дзе
сяць чалавек) на знак пратэ
сту  публічна  адмовіліся  ад
удзелу ў канферэнцыі. Яшчэ
некалькі гісторыкаў не далу
чыліся да супольнай заявы,
аднак вырашылі не ехаць на
канферэнцыю. У прыватнай
гутарцы Алесю Смаленчуку
сказалі,  што  рашэнне  пра
выкіданне са спісу прымала
ся не кіраўніцтвам універсі
тэта,  а  аддзелам  ідэалогіі
гарвыканкама. Начальнік гэ
тага аддзелу Сяргей Дубавец
заявіў, што нічога не ведае
аб матывах рашэння, прыня
тага ВНУ, нібыта, самастойна.

На арыштаванага КДБ у
Мінску Эмануіла Зельцера
падала скаргу ў амерыканскі
суд удава грузінскага
мільярдэра Бадры Патарка-
цышвілі Іна Гудавадзе. Яе
скарга тычыцца таксама бра
та нябожчыка, грамадзяніна
ЗША Джозефа Кея, адвакатам
якога з’яўляецца Зельцер. Ад
вакат, які мае грамадзянства
ЗША і Ізраіля, быў затрыманы
12  сакавіка  ў  мінскім  аэра
порце па абвінавачанні ў пад
робцы дакументаў.  Іна Гуда
вадзе лічыць, што Зельцер і
Кей, нібыта, сфальшавалі тэс
тамент  Патаркацышвілі.  На
баку ўдавы выступае Барыс
Беразоўскі. Ён абвінавачвае
Зельцера ў махінацыях вакол
спадчыны свайго сябра Бад
ры, які сканаў сёлета ў Лонда
не. Імя Зельцера набыло вя
домасць у 1999м годзе, калі
ён перадаў у прэсу звесткі пра
адмыванне грошай расійскай
мафіі праз Bank of New York.

СУПРАЦОЎНІКІ КДБ  выно-
сяць аргтэхніку пасля ператру-
су ў квартэры, дзе затрымалі
журналістаў “Радыё Рацыя”,
Мінск, 27 сакавіка 2008 году.

Такім чынам, сакавік пры
нес чарговы наступ на воль
нае слова ў Беларусі – бес
прэцэдэнтны па сваіх машта
бах. Але незалежная журнал
істыка нікуды не падзелася. І
не падзенецца, пакуль у люд
зей ёсць патрэба ў аб’ектыў
най інфармацыі.
АГЛЯДАЛЬНІК
Працяг тэмы на стар.4

Пошта

Нягледзячы на перапынак
у выхадзе «Свабоды»,
нашы чытачы працягвалі
адказваць на пытанне пра
беларускія нацыянальныя
каштоўнасці. Найбольш
частыя адказы: беларуская
мова. Ёсць і такая версія –
усё, што тычыцца Вялікага
княства Літоўскага.

Alan Wolf даслаў смс на
ступнага зместу: “Нацыяналь
ная каштоўнасць – самасвя
домасць сапраўдных белару
саў, якія змагаюцца за  ідэю
вольнай  Бацькаўшчыны!”
Іншы  чытач  звяртае  ўвагу
вось на што: “Каштоўнасцяў
шмат. Але чамусьці амаль усе
яны не супадаюць з тымі, якія
нам навязвае прапаганда. У
маім спісе няма бібліятэкі ды
лядовых палацаў”.

Сапраўды, новы гмах на
цыянальнай  бібліятэкі,  які
зараз актыўна выстаўляецца
як сімвал Беларусі, не адпа
вядае  самаму  галоўнаму
крытэрыю,  які  чалавецтва
вынайшла  для  архітэктуры
за ўсю гісторыю свайго існа
вання – архітэктура мусіць
быць гуманістычнай, сумаш
табнай  чалавеку  і  ягоным
ідэалам дабрыні ды  індыві
дуальнасці.  Асабліва  калі
гэта тычыцца таго прыстан
ку  гуманізму,  якім  павінна
быць бібліятэка.

Наступны ліст адказвае на
наша  пытанне  як  пра  сем
цудаў Беларусі: “Нацыяналь
ныя каштоўнасці Беларусі –
гэта: 1. Скарына і яго Біблія.
2. Статут ВКЛ 1588 г. 3. Усяс
лаў Чарадзей і Полацкая Са
фія. 4. Архітэктурныя помнікі
Нясвіжа. 5. Слуцкія паясы. 6.
Кастусь Каліноўскі. 7. Васіль
Быкаў”.

У Паўла з Вілейкі нумара
ваны спіс выглядае так:  “1.
Прыгожая мілагучная бела
руская мова. 2. Сафійскі Са
бор.  3.   Крыж  Ефрасіні  По
лацкай”.

А яшчэ адзін чытач бачыць
адну, галоўную каштоўнасць
– Кастусь Каліноўскі.  Іншыя
дапаўняюць спіс імёнамі Яну
ша  Радзівіла,  Льва  Сапегі,
Вацлава Ластоўскага.

Паўнату  карціны,  якой
яна выглядае на сёння, ства
раюць адказы чытачоў інтэр
нэтстаронкі газеты “Свабо
да”.  Чытач  Ліс  піша:  “Нашы
каштоўнасці – белчырвона
белы  сцяг,  герб  «Пагоня»  і
«Магутны Божа». Усё астат
няе ідзе ад іх.  І родная мова
дадзена, каб гэта зразумець”.
А чытач Волат адзначае: “Га
зета СВАБОДА – гэта таксама
наша каштоўнасць”.

Вялікі  дзякуй  усім,  хто
даслаў  нам  адказы.  Але
наша апытанне працягваец
ца. Яго мэта – не статыстыч
ная,  а  творчая.  Таму  нам
цікава не тое, колькі людзей
колькі разоў назавуць бяс
спрэчную  каштоўнасць,  а
тое, каб пашырыць наш спіс
новымі  з’явамі,   творамі  і
імёнамі. А паколькі тое, што
вы лічыце каштоўнасцю, не
прапагандуецца  ў  афіцый
ных  СМІ,  і   нехта  пра  гэта
можа нават  і не ведаць, на
пішыце  нам  у  двух  словах
ваша абгрунтаванне – чаму
тую ці  іншую з’яву ці асобу
вы лічыце беларускай нацы
янальнай каштоўнасцю? Ня
хай гэта будзе ваш асабісты
ўклад  у  наш  агульны  спіс
святыняў.  Адказы  мы  аба
вязкова  надрукуем  на  ста
ронках “Свабоды”.

* * *
Многія чытачы на праця

гу мінулага месяца пыталіся
ў нас, чаму “Свабода” перас
тала  выходзіць.  Прычына
простая – брак сродкаў. Ад
пачатку  газета  выдавалася
на  грошы  людзей,  якім  не
абыякавая сітуацыя ў нашай
краіне.  Але  рана  ці  позна
сродкі  фундатараў  сканча
юцца  і  тое,  ці  будзе  далей
працягваць сваё жыццё га
зета,  ці  не,  залежыць  ужо
непасрэдна  ад  яе  чытачоў.
Калі  яна  ім  патрэбная, яны
падтрымаюць сваю крыніцу
інфармацыі,  калі  не  –  не.
Вось такі пераходны перыяд
перажывае сёння “Свабода”.
Дагэтуль газета была бясп
латнай,  застанецца  яна  та
кой і надалей. Мы не можам
прадаваць яе. Але мы можам

спадзявацца на ахвяраванні
нашых  чытачоў,  тых,  каму
сапраўды патрэбна незалеж
ная  і  нетэндэнцыйная
інфармацыя. Зараз рэдакцыя
шукае  розныя  магчымасці,
якія дазволяць нашым чыта
чам  перасылаць,  а  нам  ат
рымліваць  ахвяраванні.
Мяркуем,  што  на  працягу
некалькіх месяцаў нам усім
стане  зразумела,  ці  зможа
“Свабода” выходзіць за кошт
сваіх чытачоў  і ці сапраўды
яна  ім патрэбная. Ужо ў на
ступным нумары, праз тыд
зень, мы паведамім адрас, на
які можна будзе пераслаць
ахвяраванні для газеты.

* * *
Цяпер – ліст нашага чыта

ча,  які  вырашыў  перастаць
быць такім.  І вось як ён тлу
мачыць сваё рашэнне:

“Прашу звярнуць увагу на
артыкул «Аутастоп3» Алега
Аблажея,  на  словы
«паталогія выдаецца за нор
му, як у выпадку з гомасек
суалістамі». Вельмі шкада, бо
з  гэтымі  словамі  ваша  вы
данне немагчыма называць
«Свабода». Атрымалася, што
ўсё выданне перакрэслена
некалькімі словамі. Менавіта
гомасексуалісты ўдвая паку
туюць ад таталітарнай ула
ды.  Менавіта  шматлікія  з
маіх  знаёмых  геяў  робяць
усё, каб адрадзіць сапраўд
ную  родную  ліцьвінскую
мову, гісторыю краіны, рас
паўсюджваюць праўду сярод
насельніцтва, перакладаюць
іншаземную  літаратуру  на
родную мову. Нават прысвя
чаюць  гэтай  справе  ўсё
жыццё. Сярод вашых калег
таксама  ёсць  геі,  магчыма,
вы гэта проста не запасочва
еце.  Мяркую,  што  з  гэтымі
надрукаванымі  словамі  вы
страцілі шмат прыхільнікаў
вашага выдання, у тым ліку і
мяне… Сумна… Віталь”.

На гэты ліст адказвае га
лоўны  рэдактар  “Свабоды”
А.Уласаў:

“Шаноўны Віталь!
   Фраза, якую Вы згадвае

це, не абавязкова адлюстро
ўвае думку аўтара эсэ. Хут

чэй, гэта палемічны аўтарскі
прыём – з мэтай сутыкнуць
розныя погляды ў своеасаб
лівай  унутранай  спрэчцы
дыялогу  на  актуальныя
тэмы.

Але я згодны з Вамі ў тым,
што фраза некарэктная. Да
таго,  што  Вы  напісалі,  магу
дадаць – у таталітарнай Гер
маніі  пераследавалі  і
знішчалі  не  толькі  яўрэяў  і
камуністаў, але і гомасексуа
лістаў. (Хоць, ёсць сведчанні,
што сам Гітлер быў тайным
гомасексуалістам  і  сярод
ягоных паплечнікаў яны суст
ракаліся.)

У Савецкім Саюзе малаа
дукаваны Хрушчоў называў
мастакоў“нефармалаў” “аб
стракцыстамі” і “підарасамі”.
Менавіта так – у адным сэн
савым шэрагу.

Вы, на мой погляд, маеце
рацыю: любая дыскрыміна
цыя – паводле расавай, пола
вай ці яшчэ якой прыкметы –
не  мае  нічога  агульнага  са
свабодай і вартая асуджэння.

Але ў наш час законы ма
ралі, на жаль, нярэдка падмя
няюцца “паліткарэктнасцю”.
Гэты  тэрмін  прыдуманы  на
Захадзе з найлепшых памк
ненняў, як бы ўзамен маралі.
Паліткарэктнасць – гэта, на
прыклад, калі ў кіно нельга
паказваць кепскіх афрааме
рыканцаў,  кітайцаў  або  го
масексуалістаў. Гэта, я лічу,
таксама не лепшы падыход.

Я веру, што сярод Вашых
сяброў шмат годных людзей,
якія шчыра працуюць на ка
рысць  беларушчыны.  Але
паверце,  што  такіх  людзей
не  менш  і   сярод  людзей
“традыцыйнай арыентацыі”.
Проста  яны  пра  гэта  не  га
вораць.  Бо  гэта,  па  вялікім
рахунку, не мае прынцыпо
вага значэння.

Трэба,  мне  здаецца,  усім
нам навучыцца аддзяляць ба
рацьбу за роўныя правы ад
модных “трэндаў”, другаснае
– ад галоўнага. Спадзяюся, Вы
даруеце  газеце  неабачліва
кінутае слова. Усёткі, мне па
даецца, нас аб’ядноўвае знач
на больш, чым раз’ядноўвае –
любоў да свабоды”.

ПАЕЗДКА Ў В’ЕТНАМ
СКАЖЫ МНЕ, ХТО ТВОЙ СЯБРА…

РАЗМЕРКАВАННЕ
БЕЗ ІЛЮЗІЙ
ІНТЭРВ’Ю З ВЫПУСКНІЦАЙ ВНУУсе замежныя паездкі Аляк

сандра Лукашэнкі праходзяць
па адным і тым сцэнары. Дзяр
жаўныя СМІ тлумачаць, якую
вялікую ролю адыгрываюць
адносіны Беларусі з В’етнамам
(Кітаем, Аб’яднанымі Арабскімі
Эміратамі, Венесуэлай...). Пры
гэтым адзначаецца, што двух
баковыя дачыненні маюць не
вычарпальны патэнцыял, які,
на жаль, дагэтуль мала выка
рыстоўваўся.  Аднак  пасля
візіту кіраўніка Беларусі ўсё
зменіцца. Таваразварот павял
ічыцца ў некалькі разоў, а па
літычныя і культурныя сувязі
пашырацца.

Да гэтага абавязкова дада
ецца, што пад час візіту падп
ісаныя дзясяткі дамоваў
пра супрацоўніцтва
ў розных галінах. А
сам Аляксандр Лу
кашэнка знайшоў
поўнае  паразу
менне па ўсіх пы
таннях  з  кіраўні
ком В’етнама (Кітая,
Аб’яднаных Арабскіх
Эміратаў, Венесуэлы...).

Менавіта так усё адбывала
ся і гэтым разам у Ханоі. Пе
радусім Аляксандр Лукашэнка
адзначыў блізкасць мадэляў
развіцця дзвюх дзяржаў. “У нас
агульная ідэалагічная аснова”,
– заявіў кіраўнік Беларусі.

Гэта вельмі цікавая заява з
улікам таго, што у вьетнамс
кай Канстытуцыі замацава
ная  кіруючая  роля  камуні
стычнай партыі. Генеральны
сакратар  КПВ  Нонг  Дык
Мань  фактычна  з’яўляецца
кіраўніком дзяржавы.

Цяперашні таваразварот
паміж Беларуссю і В’етнамам
за мінулы год ён склаў усяго
63 мільёны даляраў. Але Лу
кашэнка паабяцаў, што праз
23 гады гэтая лічба павялі
чыцца ў 10 разоў.

Кіраўнік Беларусі, мусіць,
забыўся, што практычна тое
самае ён казаў пад час папя
рэдняга свайго візіту ў Вьет
нам. Ад тае пары мінула 11
год, але, як сведчаць згада
ныя вышэй лічбы і асабістыя
прызнанні Лукашэнкі, “экана
мічнагандлёвыя  стасункі

паміж нашымі краінамі зна
ходзяцца на нізкім узроўні”.

Чакаць прарываў ад нова
га візіту наўрад ці выпадае.

Адзіны большменш канк
рэтны  вынік  –  кантракт  на
пастаўку 500 трактараў “Бе
ларусь”. Аднак МТЗ прадаў
бы іх В’етнаму і без дапамогі
Лукашэнкі.

Акрамя іншага, Лукашэнка
прапанаваў В’етнаму выкарыс
тоўваць Беларусь як “стратэг
ічную пляцоўку” ў Еўропе. Са
мае  цікавае,  што  падобныя
прапановы ўжо гучалі на ад
рас Кітая. У 2005 годзе кіраўнік
Беларусі  заявіў,  што  наша
краіна  гатовая  адстойваць
інтарэсы Паднябеснай у Ста

рым Свеце. Напачатку
бягучага году сцвяр

джалася, што Бела
русь – “апірышча
Кітая”  ў  Еўропе.
Аднак  падобна,
што  кітайскіх  та

варышаў  гэтая
перспектыва не спа

кусіла. Таму цяпер да
водзіцца  прапано

ўваць свае паслугі В’етнаму.
Пройдзе  час,  і  пра  гэты

візіт  будуць  памятаць  хіба
спецыялісты.  Бо  чым  усё
сканчаецца, распавёў сам Лу
кашэнка. 27 сакавіка на на
радзе па пытаннях супрацоў
ніцтва з краінамі Персідскага
заліву ён заявіў, што не зада
волены ўзроўнем рэалізацыі
дамоўленасцяў, дасягнутых
падчас замежных візітаў.

“Мяне насцярожвае невы
кананне альбо неадпаведнае
выкананне дамоўленасцяў па
выніках замежных візітаў, –
казаў кіраўнік дзяржавы. – Вы
ведаеце  мае  патрабаванні:
ніякіх турыстычных паездак.
Калі адбываюцца візіты, а тым
больш візіты на вышэйшым
узроўні,  яны  павінны  пры
носіць  краіне  канкрэтныя
вынікі. Калі адбываюцца візіты
на вышэйшым узроўні, то ўсе
гавораць, што атрымалася да
сягнуць добрых дамоўленас
цяў. А дзе вынік?”

Гэтае пытанне так і заста
ецца без адказу.
ВАЛЕРЫ ФІЛІН

Мая суразмоўніца – Віёла –
працуе паводле размерка-
вання ў вёсцы, выкладае
замежную мову.

— Чаму абавязковае раз
меркаванне – гэта праблема?
Чалавек паступае ў навучаль
ную  ўстанову,  вучыцца  за
кошт дзяржавы, а пасля дзяр
жава дае яму працу…

— Быццам бы так, але
гэта праца, дзе жабрацкая
зарплата ў параўнанні з пры-
ватнымі фірмамі. Часта
гэта праца ў глушы, дзе няма
самых простых бытавых
умоваў. Напрыклад, мы цэлы
год жылі ў інтэрнаце без га-
рачай вады. Маладыя вык-
ладчыкі грэлі ваду ў чайніку,
каб памыць галаву, душ быў
паламаны. Пра гэта можна
не ведаць загадзя, але сам
факт, што “запруць на вёску”
адразу выклікае думкі пра не-
выносныя бытавыя ўмовы.
Пытанне – дзеля чаго?

— Чыноўнікі міністэрства
адукацыі  кажуць  выпускні
кам: “Вы атрымлівалі адука
цыю бясплатна, а значыць, вы
павінны дзяржаве!” Дзяржава
зрабіла крок насустрач, а вы
пускнік таксама ў сваю чаргу
мусць зрабіць крок насуст
рач – адпрацаваць два гады
там, дзе патрэбна дзяржаве.
Быццам бы справядліва?

— Але... узнікае пытанне,
наколькі гэтая адукацыя бяс-
платная? Гэта вельмі нагад-
вае сярэднявечча, калі адпра-
цоўвалі баршчыну... Мне ка-
залі: “Вы ж зарплату атрым-
ліваеце за сваю працу, адпа-
ведна вы не адпрацоўваеце
сваю адукацыю, вы не працуе-
це за ежу і дах!” Але фактыч-
на, калі гэтую зарплату пера-
весці ў тое, што я на яе магу
купіць, то атрымліваецца,
што працую якраз за ежу і дах
над галавой! І мой заробак у
300 тысяч рублёў – гэта яшчэ
вельмі здорава, ёсць людзі,
якія атрымліваюць па 150
тысяч. А чаму тады кажуць,
што адукацыя бясплатная?
Якая ж яна бясплатная? Тады

давайце прыбярэм слова “бяс-
платная”, давайце шчыра
скажам: “вы вучыцеся, каб
пасля два гады адпрацоўваць!
Гэта такая форма платы –
сваёй працай!”

— Якія галоўныя прабле
мы ў размеркаваных?

—  Калі малады спецыяліст
прыязджае на працу, паводле
закону яго мусяць забяспеч-
ваць жыллём, але на практы-
цы гэта можа быць і інтэр-
нат, і закінуты занядбаны
дом. Бо таксама непрыгожа
было б, калі б маладым спецы-
ялістам давалі раскошнае
жыллё, лепшае за жыллё вык-
ладчыкаў, якія там усё жыццё
жывуць і працуюць. Праблема
ў тым, што ўзровень жыцця
на вёсцы наогул вельмі нізкі, ён
нашмат ніжэйшы, чым у го-
радзе. Беларуская вёска – гэта
не тое самае, што еўрапейс-
кая вёска, дзе ўсе выгоды на
месцы. Тут – чыста каму-
нальныя праблемы. Гэта
транспарт, які кепска звязвае
з цэнтрам. Каб куды-небудзь
выехаць, трэба чакаць сера-
ды, бо аўтобус ёсць толькі ў
гэты дзень. Маладым настаў-
нікам, якія з’яздзжаюць з гора-
да на вёску, патрэбны інтэр-
нэт. Для працы сучаснага на-
стаўніка інтэрнэт вельмі
патрэбны. Калі яго няма, трэ-
ба куды-небудзь ехаць. У чала-
века ўзнікаюць негатыўныя ад-
носіны, калі яго пазбаўляюць
тых рэчаў, якія для яго звык-
лыя і нармальныя. Але, каб
былі ўмовы, трэба вельмі вял-
ікія грошы ўкладаць у вёску.

— А можа быць, размер
каванне  –  гэта  жыццёвае
выпрабаванне, яко загарто
ўвае цела і душу?

— Можа быць… Размерка-
ванне – суровыя будні, якія ле-
чаць ад ілюзій, загартоўва-
юць, сутыкаюць з рэальным
жыццём і даюць глебу для разу-
мення: што я сабой рэальна
ўяўляю, чаго я хачу і чым я га-
товы рэальна ахвяраваць.
Гэта выпрабаванне – як войс-
ка з дзедаўшчынай.
ПАЛІНА КАЧАТКОВА

ГаспадыняПалітыка

АГРАГАРАДКІ: “ЦІКАВАЯ ІДЭЯ”
АЛЬБО НАВОШТА СЯБЕ ТРУЦІЦЬ У ЦЯПЛІЦАХ ШВЕЦЫІ?

У “Советской Белоруссии”
Ігар  Кольчанка  каментуе
шлях Украіны ў НАТО з пазі
цыі  сапраўднага  савецкага
чалавека.

“На кого через несколько
лет будет нацелено украинс-
кое оружие — очень серьезный
вопрос! (…)

После распада СССР Украи-
на стала претендовать на
особое место в американской
геополитике в Евразии. К ре-
альной дипломатии Збигнев
Бжезинский в последние деся-
тилетия имеет гораздо мень-
шее отношение, чем ему при-
писывают. Тем не менее его
главную книгу “Великая шах-
матная доска“ определенно
должны были читать те, кто
отвечает в последние годы за
внешнюю политику Соединен-
ных Штатов. Бжезинский, на-
помню, называет Украину
«принципиально важным гео-
политическим центром» в
том смысле, что без нее Рос-
сийская Федерация не сможет
подобно Российской империи
стать лидером в Евразии. Ин-
тересно, что несколько дней
назад этого американского по-
литолога, семья которого ро-
дом с Львовщины, Ющенко на-
градил орденом князя Яросла-
ва Мудрого”.

Ёсць такая асаблівасць у
нармальных людзей – выбі

раць лепшае. Лепшую суполь
насць, лепшую будучыню для
сваіх дзяцей, лепшую абаро
ненасць ад магчымых зака
лотаў. І гэтую асаблівасць ча
лавечай  псіхікі  прыдумаў
зусім не Бжэзінскі.

Газета “Звязда” занепакоі
лася лёсам аграгарадкоў на
Віцебшчыне. Называецца ма
тэрыял “Ах, як хочацца вяр
нуцца ў аграгарадок”.

“Як расказаў “Звяздзе“
намеснiк начальнiка ўпраўлен-
ня па кантролi за работай аг-
рапрамысловага комплексу, ле-
сагаспадарчага i прыродаахоў-
нага комплексу Камiтэта дзяр-
жаўнага кантролю Вiцебскай
вобласцi Мiкалай Хацкевiч, ёсць
праблемы ў правераным нядаў-
на аграгарадку Веркуды Ушац-
кага раёна. Устаноўлена, што
работы па асобных аб’ектах,
прынятых у склад аграгарадка
напрыканцы 2007 года, i на сён-
ня не завершаны, а аб’екты
рэканструкцыi i будаўнiцтва не
прыняты ў эксплуатацыю ў
адпаведнасцi з iснуючым зака-
надаўствам (...)

Якiя б гiганцкiя сродкi нi
ўкладвалiся ў стварэнне аг-
рагарадкоў, калi не памяняец-
ца менталiтэт i
кiраўнiцтва гаспадаркi, i жы-
хароў, нiчога добрага, напэў-
на, з цiкавай iдэi аднаўлення
вёсак не атрымаецца”.

Цяпер  гэта,  аказваецца,
ужо не дзяржаўная праграма,
на  якую  трацяцца  мільёны
рублёў з бюджэту за кошт на
шых кішэняў, а ўсяго толькі
“цікавая ідэя”. Ледзь не хобі
яе аўтара. Зрэшты, не трэба
быць вялікім аналітыкам, каб
прадказаць будучыню гэтай
“цікавай ідэі”, заснаванай не
на прыватнай уласнасці, не
на матэрыяльным стымуля
ванні, а на перасяленні абы
каго, хто пагодзіцца, у абы
як збудаваныя дамы.

А тыднёвік “7 дней” пасу
седску “радуецца” за літоў
цаў. Літва ўжо які год утрым
лівае  першае месца ў свеце
ў колькасці самазабойстваў.

“Самый высокий показа-
тель в Евросоюзе и один из са-
мых высоких в мире был дос-
тигнут в 1996 году и с тех пор
никак не снижается (...) И
только спустя одиннадцать
лет, когда западные эксперты
доказали, что в Латвии и
Польше, где социально-эконо-
мические и природные условия
совершенно одинаковые, а уро-
вень самоубийств неизмеримо
ниже, началось более глубокое
изучение этой проблемы (...)

— Главная причина само-
убийств — потеря смысла
жизни.

Глянцевая картинка Евросо-
юза и его «новобранцев» не вы-

держивает даже самой поверх-
ностной критики. Если в этих
странах так все демократично
и независимо, то почему люди
суют голову в петлю или то-
пят разум в беспробудном пьян-
стве? Не меньше вопросов вы-
зывают и цифры подлинного
бегства из стран Балтии тех, у
кого еще есть сила воли не сво-
дить счетов с жизнью или то-
нуть в водке. Бегут, кто куда
может: собирать апельсины в
Испанию, ощипывать кур в Ир-
ландию, травить себя в теп-
лицах Швеции. В Литве, к приме-
ру, по некоторым расчетам, из
1,7 миллиона производитель-
ного населения уехало около се-
мисот тысяч”.

Карацей, гэта Еўрасаюз заг
наў літоўцаў у пятлю. Выснова
вельмі арыгінальная. А які жах
– людзі з безвыходнасці збіра
юць  апельсіны  ў  Іспаніі  або
шчыплюць курэй у Ірландыі!
Беларусы на такое ніколі не
пагодзяцца. Але чамусьці “7
дней” маўчаць пра іншую ста
тыстыку. Зайдзіце, шаноўныя
чытачы, у Інтэрнэт і знайдзіце
там звесткі пра ўзровень суі
цыду ў розных краінах. З міну
лага  году  на  другім  пасля
Літвы месцы стаіць наша сіня
вокая і шчаслівая Беларусь. На
другім месцы ў свеце! Дагонім
і перагонім?
АЛЕСЬ КАНЮЦІЧ

“УСЁ ЗАКОНЧЫЦЦА ДОБРА”
МЫ ВАРОЖЫМ, ЯК АЎГУРЫ

У часе нядаўніх ператру
саў у рэдакцыях незалежных
СМІ  і  на  кватэрах  журналі
стаў  было  абвешчана,  што
прычына – мульцікі пра Лу
кашэнку. КГБ забірала ўсё, у
тым ліку, мабільныя тэлефо
ны і дыктафоны. Дзіўна. Хай
бы  ўжо  забіралі  алоўкі  і
пэндзлі, пры чым тут дыкта
фоны і мабільнікі – да мульц
ікаў?..  А  ўвогуле  дзеянні
ўлады становяцца ўсё больш
загадкавымі і незразумелымі.

А мы, народ паспаліты, усё
больш  нагадваем  рымскіх
аўгураў, якія паводле птушы
ных вантробак прадказвалі
будучыню. Нашы прагнозы і
экспертызы, відаць, маюць
такую ж верагоднасць, як і ў
тых варажбітоў.

Я традыцыйна чапляюся
да журналістаў, але, відаць,
трэба  звярнуць  увагу  і   на
грамадскіх актывістаў, публ
ічных асобаў – што і як яны
гавораць.

Зусім свежае ўражанне. 8
красавіка ў ранішнім выпус
ку  Радыё  Свабода  перада
валі  рэпартаж  пра  суд  над
Кацярынай Салаўёвай. Безу
моўна спачуваю Кацярыне і
безумоўна абураюся беспад
стаўным  прысудам.  Але  я
быў уражаны ноткамі пара
зы ў яе словах: “Спадзяюся,
што ўсё закончыцца добра,
дадуць  штраф  і  адпусцяць
“васваясі». Ясна, што штраф –
гэта не два гады турмы. Але

мільён семсот тысяч рублёў
– зусім не “добра”. І сам пры
суд – не “добра”, калі судзяць
не за ўчынкі, а за ўдзел у не
фармальнай  арганізацыі,
якую самі ж улады не хочуць
зарэгістраваць. Таму замест
“усё закончыцца добра” пав
інна  заўсёды  і  паўсюль  гу
чаць: гэты закон несправяд
лівы, ён павінен быць адме
нены, перад людзьмі і Богам
я не вінавата.
СЯРЖУК ВІТУШКА

Саюздрук

Як робяцца хвалі

РАДЫЯЦЫЯ
МЫ НАБРАЛІСЯ ПАХУ

ЧУЖОГА ПРАДУКТУ
Мала  каго  з  беларускіх

пісьменнікаў я так люблю, як
Янку Брыля. Некаторыя кнігі
ягоных мініяцюр я перачытваў
не адрываючыся. Таму калі ў
гасцях я заўважыў на паліцы
шыкоўна выдадзеную брылёў
скую кніжачку, рука сама па
цягнулася  да  яе.  Разгарнуў,
стаў чытаць, — і, нібыта пясок
на зубах, нешта перашкаджа
ла, муляла. Я не адразу ўсве
даміў – што. І толькі потым ак
рэсліў – “савецкасць”.

Ужо  кагокаго,  а  Янку
Брыля найменш можна выз
начыць  як  “савецкага”
пісьменніка  –  ягоныя  ма
ральныя прыярытэты, асаблі
ва напрыканцы жыцця, былі
як жа далёкія ад гэтай  ідэа
логіі.  І ўсё ж, усё ж – нешта
няўлоўнае, нейкія прыкметы
з тых часоў прысутнічалі – ці
то лексікон тагачасны, ці ха
рактэрныя выразы, — хто ве
дае. Але было, было нешта.

Кожная гаспадыня ведае,
якія прадукты нельга класці
побач у лядоўцы – чужога паху
набяруцца.

Трагедыі не знікнуць пры Ка-
муне,

Хоць знікнуць голад, і прыг-
нёт, і жах.

Гэта – Караткевіч. 1960 год.
Хто цяпер скажа – “камуна”
ўстаўлена, каб зборнік выдалі
(бо верш зусім не пра гэта), ці
аўтар сапраўды так думаў у
той  час.  Калі  й  думаў  –  не
дзіва. Пройдзе восем гадоў, і
не дзенебудзь, а ў Парыжы
выйдуць студэнты “за каму
ну” на барыкады.

“Час быў такі” – якое ж рас
паўсюджанае  акрэсленне,  і
якое ж недакладнае. Не час
сам па сабе, а нешта нячутнае
і  нябачнае,  як  радыяцыя,
дзейнічае на людзей, уплывае
на  іх  мысленне.  Змяняе  ду
хоўную і душэўную структуру.
Заўсёды можна вызначыць,
хто быў кумірам, “валадаром
думак” той ці іншай эпохі. Але
невядома, наколькі яны самі,
тыя “валадары”, былі вольныя.
Можа, проста больш чулыя да
таго, што носіцца ў паветры?

Нам здаецца, мы перакана
ныя – гэта МЫ так думаем, МЫ
ў чымсь упэўненыя, — а, маг
чыма, гэта зрабіў хтось за нас,
мы  “набраліся  паху”  чужога
прадукту. І нам здаецца нешта
правільным і прыгожым толькі
таму,  што  такім  яго  лічыць
прынята. Тут і цяпер.

Спрактыкаванае вока за
раз жа адрозніць, у якія часы
зняты той ці іншы фільм, пра
якую эпоху ён бы ні апавя
даў, якія строі ні былі б на ак
цёрах. Усё адно вобразы пад
ганяюцца пад густы сучасных
рэжысёру гледачоў. І бандар
чукоўская  Наташа  Растова
мае  фрызуру  і  макіяж  60х
гадоў ХХ стагоддзя, а не па
чатку  ХІХга.  А  галівудская
Алена з фільма пра Трою ху
дая, як сучасныя топмадэлі.
Старажытныя грэкі на такую
б  і  не  глянулі,  не  тое  што
вайну дзеля яе распачынаць!

І, як засечкі на дрэвах, пакі
даюць аўтары ў сваіх творах
характэрныя для свайго часу
прыкметы.  Напрыклад,
апошнім  часам  у  кіно  стала
модна паказваць, як гераіня
спраўляе “малую патрэбу”. Да
месца гэта ці не, – але “сучас
насць” патрабуе. Знайдзіце ця
перашні літаратурны твор, дзе
б не было апісання, як герой

ванітуе. І слоўнік абнавіўся.
“Дабрэць душою” – бела

руская савецкая паэзія.
“Пах спермы” – новае бела

рускае “вершаванітаванне”.
Радыяцыя эпохі ўплывае і

на тых, хто не чытае кніг і не
ходзіць у тэатры. У розныя
часы іначай людзі рухаюцца,
іначай сядзяць. Нават выразы
твараў адрозніваюцца – паг
лядзіце старыя здымкі.

У Літоўскім оперным тэат
ры быў нейкі фуршэт, дзе ак
цёры хадзілі сярод публікі ў
строях сваіх герояў. “Дзіўнае
адчуванне,  –  дзяліліся  яны
ўражаннямі  –  ты  ўжо  не  на
сцэне,  а  ўсё  адно  паводзіш
сябе не так, як джынсавая пуб
ліка  наўкола”.  Нездарма  ў
апошні час стала модна “аб
наўляць” класіку, пераносячы
дзею “Гамлета” ці “Барыса Га
дунова” ў наш час і апранаючы
герояў у сучасныя строі. І тут
нічога новага – мастакі Рэне
сансу малявалі біблейскіх ге
рояў у строях сваіх сучаснікаў.

Часта даводзіцца чуць, як
пенсіянеры  наракаюць  на
цяперашнія часы, з насталь
гіяй успамінаючы савецкія.  І
не падазраюць, наколькі яны
ўжо “сапсаваныя” навакол
лем.  І  калі  б  машына  часу
вярнула іх назад, туды, дзе ў
крамах толькі кілька ў тама
це ды шэрыя макароны, а ў
тэлевізары адна праграма...

Шчасце толькі, што “дозу
радыяцыі” кожны з нас можа
рэгуляваць сам.

Ці не надта?
АЛЕГ АБЛАЖЭЙ

НЕВЯДОМАЯ
БЕЛАРУСЬ

11 красавіка 1863 году ад
былася бітва беларускіх паў
станцаў Людвіга Нарбута з рэ
гулярнай расійскай арміяй у
Лідскім  павеце.  Паўстанцы,
што стаялі лагерам на рацэ
Котры пад Берштамі, разаб
ралі мост. Тым часам падышлі
расейцы – дзве роты Паўлаў
скага палка пад камандай ка
пітана Цімафеева і 36 казакаў
Данскога палка. Царскія сал
даты мелі колькасную перава
гу і наступалі па пояс у вадзе.
У  выніку  няроўнасці  сілаў
паўстанцы панеслі паразу.

12 красавіка 1917 году ў
Мінску было наладжана Свята
беларускага  значка.  Усена
родныя гулянні арганізавала
Таварыства дапамогі пацяр
пелым ад вайны. Па ўсім го
радзе прадаваліся белчырво
набелыя значкі, у кавярнях,
крамах, на вуліцах ладзіліся
нацыянальныя імпрэзы, паў
сюль гучала беларуская мова.

13 красавіка 1995 году дэ
путаты Вярхоўнага Савету Бе
ларусі з парушэннем працэ
дуры прымаюць пастанову аб
правядзенні  рэферэндуму,
ініцыяванага прэзідэнтам Лу
кашэнкам. Рэч у тым, што ад
разу Вярхоўны Савет адмові
ўся праводзіць гэты рэферэн
дум,  і Лукашэнка прыгразіў,
што правядзе яго без згоды
парламента. Каб запалохаць
дэпутатаў, ён увёў у Авальную
залу вайскоўцаў, якія гвалтам
выкінулі з будынку дэпутатаў
ад апазіцыі БНФ. Запалохван
не спрацавала, і на наступны
дзень тыя дэпутаты, што зас
таліся ў Вярхоўным Савеце,
пагадзіліся на рэферэндум аб
беларускай мове і дзяржаў
най сімволіцы.

Стрэмкі

АБІТУРЫЕНТЫ Ў ЧАКАННІ прафесійна-псіхалагічнай суразмовы.
Такую суразмову цяпер праходзяць усе, хто паступаюць на гіста-
рычны факультэт або на журфак БДУ. Мінск, 31 сакавіка 2008 г.

Фотафакт

16 красавіка 1818 году бе
ларускі паэт Ян Чачот уступае
ў падпольнае студэнцкае та
варыства “Філаматаў”. Урачыс
тасць адбываецца на ўзлеску
пад Вільняй. Рэкамендацыю
Чачоту  дае  ягоны  школьны
сябра з Навагрудка паэт Адам
Міцкевіч. Гэтая падзея перад
вызначыла як лёсы ўдзельні
каў таварыства, так і развіццё
беларускай  нацыянальнай
ідэі на самым яе пачатку.

Заснавальнік ТАА “Тут і цяпер”
Галоўны рэдактор А. Уласаў

Адрас г. Мінск, вул. Касцюшкі, 18

Падпісана ў друк 23:45 09.04.08.
Тыраж 299 экзэмпляраў
Распаўсюджваецца бясплатна.

ПАТРАБУЮЦЦА ГІСТОРЫКІ
Бакалаўрская праграма “Гісторыя Беларусі і культурная

антрапалогія” Еўрапейскага Гуманітарнага ўніверсітэту
(Вільня) была распрацавана з улікам патрабаванняў да
выпускнікоў гістарычных факультэтаў універсітэтаў Еўро
пы. Яна дае грунтоўныя веды ў гісторыі Беларусі і Еўро
пы, а таксама ў галіне сацыяльнай, культурнай і гістарыч
най антрапалогіі ды іншых гуманітарных дысцыплін.

У праграме заняты вядомыя беларускія гісторыкі,
якія паспяхова спалучаюць выкладанне і навуковую
дзейнасць. Гэта стварае рэдкую магчымасць выву
чаць гісторыю ў тых, хто яе піша. Акрамя таго, студэн
ты знаёмяцца з такім варыянтам гісторыі, дзе ў цэнт
ры ўвагі знаходзіцца ЧАЛАВЕК з яго поспехамі і рас
чараваннямі, радасцямі і нягодамі.

Адпаведна, нароўні з традыцыйнымі курсамі (на
прыклад, “Гісторыя Беларусі ад старажытнасці да канца
18 ст.” або “Палітычная гісторыя Еўропы”) студэнты вы
вучаюць прадметы, якія адсутнічаюць у вучэбных праг
рамах большасці ўніверсітэтаў Беларусі. Гэта “Гісторыя
штодзённасці”, “Гісторыя ЦэнтральнаУсходняй Еўро
пы”, “Гендэрная гісторыя Беларусі”, “Метадалогія і ме
тады гістарычнага даследавання”, “Культурная і сацы
яльная антрапалогія”, “Уводзіны ў біблістыку”...

Студэнтам даецца магчымасць жыць і вывучаць
гісторыю ў горадзе, вуліцы якога памятаюць вялікага
князя Гедыміна і першадрукара Францішка Скарыну,
паэта Адама Міцкевіча і паўстанца Кастуся Каліноўска
га, аўтараў “Нашай Нівы” і навучэнцаў знакамітай Вілен
скай беларускай гімназіі.

Узімку 2007 г. ва ўніверсітэце пачаў працаваць наву
ковы гістарычны гурток, удзел у якім можа стаць доб
рай школай будучага даследчыка ЦэнтральнаУсходняй
Еўропы. Адзін з прыярытэтаў гуртка – вывучэнне “бе
ларускай Вільні”, у тым ліку пошук магілы Каліноўскага,
выяўленне рэдкіх гістарычных дакументаў, экспедыцыі
па вуснай гісторыі (oral history).

Выпускнікі праграмы змогуць працаваць навуковымі
супрацоўнікамі музеяў, экскурсаводамі, выкладчыкамі
гістарычных дысцыплін, выступаць у якасці экспертаў у
праблемах гістарычнай спадчыны, праводзіць самас
тойныя даследаванні ў галіне гістарычнай навукі або
працягнуць навучанне ў магістратуры.

Праграма прапануецца як у дзённым, так і ў завоч
ным фармаце.

Набор студэнтаў – абвешчаны.
Звяртайцеся на адрас: www.ehu.lt

АБ УНІВЕРСІТЭЦЕ
Еўрапейскі  гуманітарны

ўніверсітэт  быў  створаны  ў
1992 годзе ў Мінску групай
інтэлектуалаў. Ён хутка завая
ваў папулярнасць і аўтарытэт
не толькі Беларусі, але ў краі

нах Усходняй Еўропы. У 2004
годзе  ЕГУ  пад  ціскам  улады
быў вымушаны спыніць сваю
дзейнасць у Беларусі. Аднак

зацыйнай і фінансавай падт

рымцы літоўскага ўраду, Еў
рапейскай  камісіі,  урадаў,
грамадскіх  арганізацый  і
фондаў ЗША, а таксама краін
Еўрапейскага Звязу ЕГУ змог
аднавіць  сваю  дзейнасць  у

Літве і ўвосень 2005 году па
чаць  рэалізацыю  праграм
падрыхтоўкі для студэнтаў з
Беларусі. У лютым 2006 году
Урад Літвы надаў ЕГУ статус
літоўскага універсітэта.

№109, 10-16.4.2008 г.

КАЛІ ВЫ ХОЧАЦЕ АТРЫМЛІВАЦЬ “СВАБОДУ” ПРАЗ ПОШТУ, ДАШЛІЦЕ ВАШ ПОЎНЫ І ДАКЛАДНЫ АДРАС (ВУЛІЦА,

ДОМ І КВАТЭРА, ІНДЭКС, ГОРАД, РАЁН, ВОБЛАСЦЬ) SMS-ПАВЕДАМЛЕННЕМ НА НУМАР +370 687 42185 АЛЬБО НА

E-MAIL: EDIT@VILNIA.COM.

КАЛІ ВЫ ХОЧАЦЕ ЧЫТАЦЬ “СВАБОДУ” Ў ІНТЭРНЭЦЕ І Ў PDF-ВЕРСІІ, ЗАХОДЗЬЦЕ НА САЙТ WWW.SVABODABY.NET.

КАЛІ ВЫ ХОЧАЦЕ АТРЫМЛІВАЦЬ PDF-ВЕРСІЮ “СВАБОДЫ”, ПАВЕДАМЦЕ НАМ НА E-MAIL EDIT@VILNIA.COM  ВАШ

ЭЛЕКТРОННЫ АДРАС.

ЦІ ТЫМ ЗАЙМАЕЦЦА “МАЛАДЫ ФРОНТ”? - ВАШЫ АДКАЗЫ Ў НАСТУПНЫМ НУМАРЫ


